
 

 

སྤྱི་ལོ་ ༢༠༢༥ སྤྱི་ཟླ་ ༡ པ་དང་ ༢ པ།                                  ས་ོནམ་དང་སྒོ་ནོར་ལྷན་ཁག། 

           ཐོན་རིམ      ༨༢ པ་ཨང་ ༤ པ།
            

 

བཟུམ 

 

 
གནམ་གཤིས་དང་མཐུན་པའི་ས་ོནམ་དང་ཡུན་བརྟན་གྱི་ལག་ལུགས་
ཐགོ་ལས་ ཚལ་ལུ་གི་ཐནོ་ཁུངས་ཡར་དྲག་གཏང་ནིའི་སོང་བརྡར་
འབད་ཡདོཔ། 

 

ཝེང་མཁར་ སོ་ནམ་ཞིབ་འཚོལ་དང་གོང་འཕེལ་ལྟེ་བ་གིས་ མོང་སྒར་
རོང་ཁག་འོག་གི་ འབྲས་སྤུངས་གཡུས་ཚན་ནང་ གནམ་གཤིས་དང་
མཐུན་པའི་སོ་ནམ་འཕྲུལ་རིག་དང་ ཚལ་ལུ་འཛིན་སྐྱོང་གི་ལམ་
ལུགས་ཚུ་ལུ་གཙོ་བོར་བསྟེན་ཏེ་ སོང་བརྡར་ཅིག་འགོ་འདྲེན་འཐབ་
ཡོདཔ་ཨིན་པས། སོང་བརྡར་འདི་ ས་གནས་འདི་ནང་ ཚལ་ལུ་གི་
ཤིང་སོང་ལུ་གནོད་མི་ གནོད་འབུཔ་ཐོན་ཏེ་ ཐོན་སྐྱེད་ལུ་གནོད་པ་
སོམ་སྦེ་རང་བྱུང་མི་ལུ་བརྟེན་ རྒེད་འོག་སོ་ནམ་ལས་སྡེ་དང་མཉམ་
འབྲེལ་ཐོག་ལས་ འགོ་འདྲེན་འཐབ་ཡོདཔ་ཨིན་མས།  

རྒེད་འོག་གི་འགོ་དཔོན་ ༤ དང་མཉམ་ རྒཔོ་གིས་འགོ་འདྲེན་ཐོག་ 
སོ་ནམ་པ་ ༣༥ གིས་ སོང་བརྡར་ནང་བཅའ་མར་གཏོགས་ཡོདཔ་
ཨིན་པས། སོང་བརྡར་འདི་ནང་ ཤིང་འབྲས་ལྡུམ་ར་འཛིན་སྐྱོང་འབད་
ཐངས་ ཆུ་གཡུར་དང་ལུད་ལག་ལེན་ དེ་ལས་ ཐོན་ཤུགས་ཡར་སེང་
འབད་ནི་ལུ་ ཤིང་གི་ཞལ་ལག་བཏོག་ནི་ཐབས་ལམ་ཚུ་ སོན་ཡོདཔ་
ཨིན་མས། 

 

 

 

 

 

 

 

 

དེ་མ་ཚད་ གནོད་འབུཔ་ཚད་འཛིན་འབད་ནིའི་ཐབས་ལམ་ཡང་ སོན་
ཡོདཔ་ད་ སོ་ནམ་པ་ཚུ་ལུ་ འབུབ་དང་ནད་འཛིན་སྐྱོང་དང་ ས་ཆའི་
འཚོ་བཅུད་ཡར་དྲག་གཏང་ནིའི་རིག་རྩལ་ཚུ་ སོན་ཡོདཔ་ཨིན་མས། 
སོ་ནམ་པ་ཚུ་ལུ་ མལ་ལུད་ཚུ་བཟོ་སྟེ་ ས་ཆའི་འཚོ་བཅུད་ཡར་སེང་
འབད་ནི་དང་ འཕོད་བསྟེན་ཡར་དྲག་གཏང་ནི་ ལོ་ཐོག་གི་ཐོན་སྐྱེད་
ཡར་སེང་འབད་ནི་ དེ་ལས་ ལུང་ཕོགས་ནང་ ཚལ་ལུ་ཤིང་ཚུ་ 
གནམ་གཤིས་དང་མཐུནམ་སྦེ་བཟོ་ནི་ལུ་ ཕན་ཐོགས་འབྱུང་ཐབས་ལུ་ 
སོང་བརྡར་འབད་ཡོདཔ་ཨིན་མས། 

ལས་རིམ་འདི་ C-SUCSeS ལས་འགུལ་གྱི་ཐོག་ལས་ མ་དངུལ་
རྒྱབ་སྐྱོར་འབད་ཡོདཔ་ད་ འདི་གིས་ སོ་ནམ་པ་ཚུ་ལུ་ གནམ་
གཤིས་ལུ་བརྟེན་པའི་ ཡུན་བརྟན་གྱི་སོ་ནམ་ལམ་ལུགས་ཚུ་ ལག་
ལེན་འཐབ་ནི་ལུ་ རྒྱབ་སྐྱོར་འབད་ནིའི་བརྩོན་ཤུགས་བསྐྱེདཔ་ཨིན་
མས། 

 

 

 

 

སོ་ནམ་རིག་འཕེལ།  
སྤྱི་ལོ་ ༢༠༢༥ སྤྱི་ཟླ་ ༡ པ་དང་ ༢ པ།                                               སོ་ནམ་དང་སྒོ་ནོར་ལྷན་ཁག། 



 

 

སྤྱི་ལོ་ ༢༠༢༥ སྤྱི་ཟླ་ ༡ པ་དང་ ༢ པ།                                  ས་ོནམ་དང་སྒོ་ནོར་ལྷན་ཁག། 

           ཐོན་རིམ      ༨༢ པ་ཨང་ ༤ པ།
            

དགེ་ལེགས་ཕུག་དྲན་ཤེས་ཁྲོམ་ལུ་ རང་བཞིན་སོ་ནམ་གྱི་སྐོར་ལས་ 
སོབ་སནོ་པའི་སོང་བརྡར་འབད་ཡདོཔ། 

 

རྒྱལ་ཡོངས་རང་བཞིན་སོ་ནམ་ལྟེ་བ་གིས་ གྲལ་གཏོགས་པ་ ༤༠ ལུ་ 
རང་བཞིན་སོ་ནམ་གྱི་སྐོར་ལས་ སོབ་སོན་པའི་སོང་བརྡར་བྱིན་ཡོདཔ་
ད་ དེ་ནང་ རྒེད་འོག་སོ་ནམ་རྒྱ་སྐྱེད་འགོ་དཔོན་ སོ་ནམ་རྒྱབ་སྐྱོར་
པ་དང་ སོ་ནམ་པ་ཚུ་གིས་ བཅའ་མར་གཏོགས་ཡོདཔ་ཨིན་པས། 
སོང་བརྡར་གྱི་དོན་ལུ་ མ་དངུལ་འདི་ཡང་ རོང་ཁག་སོ་ནམ་ལས་སྡེ་
གིས་ སྔོ་ལྗང་མཐའ་འཁོར་མ་དངུལ་ལས་འགུལ་ནང་ལས་ ཐོབ་
ཡོདཔ་ཨིན་མས། 

བཅའ་མར་གཏོགས་མི་ཚུ་ལུ་ རྒྱལ་ཁབ་ནང་ རང་བཞིན་གྱི་ཐོན་སྐྱེད་
དང་ བདེན་དཔྱད་བརྟག་ཞིབ་/རང་བཞིན་ངོ་སོར་ལག་ཁྱེར་གྱི་ ལམ་
སོན་བྱིན་མི་ Bhutan Organic Guarantee System 
གི་སྐོར་ལས་ སོང་བརྡར་བྱིན་ཡོདཔ་ཨིན་མས། འབྲུག་གི་རང་བཞིན་
གནས་ཚད་ཀྱིས་ རང་བཞིན་སོ་ནམ་གྱི་གཞི་བཀོད་ བཀོད་དེ་ཡོདཔ་
ད་ དེ་ནང་ ལག་ཁྱེར་གྱི་གཞི་རྩ་དང་ དམིགས་ཡུལ་ དེ་ལས་ 
དགོས་མཁོ་ཚུ་ བཀོད་དེ་ཡོདཔ་ཨིན་མས། དེ་ལས་ རྒྱལ་ཁབ་ནང་ 
རང་བཞིན་ཐོ་བཀོད་དང་ ངོ་སོར་ལག་ཁྱེར་གྱི་ལམ་ལུགས་མ་འདྲཝ་ 
Local Organic Assurance System དང་ མི་ངོ་
གསུམ་པའི་ངོ་སོར་ལག་ཁྱེར་གྱི་སྐོར་ལས་ཡང་ གོ་བརྡ་སོད་ཡོདཔ་
ཨིན་མས། སོང་བརྡར་ནང་ རང་བཞིན་གྱི་ངོ་སོར་ལག་ཁྱེར་ ལག་
ལེན་འཐབ་ནིའི་གཞི་བཀོད་ཚུ་ བཀོད་དེ་ཡོད་མི་ ནང་འཁོད་ཚད་
འཛིན་རིམ་ལུགས་ཀྱི་ལག་དེབ་ལུ་ གཙོ་བོར་བསྟེན་ཡོདཔ་ད་ འདི་
གིས་ རང་བཞིན་གྱི་ལཱ་འབད་མི་ཚུ་ལུ་ ལམ་སོན་ཡིག་ཆ་ཅིག་སྦེ་ལཱ་
འབདཝ་ལས་ སོ་ནམ་གྱི་ལཱ་ཆུང་ཀུ་འབད་མི་ཚུ་ལུ་ རང་བཞིན་གྱི་
གནས་ཚད་ཚུ་ གྲུབ་ཚུགས་ནི་དང་ མི་གཞན་གྱི་ངོ་སོར་ལག་ཁྱེར་
དང་འབྲེལ་བའི་ཟད་འགྲོ་ཚུ་ མར་ཕབ་འབད་ཚུགས་ནི་ཨིན་མས། 

 

 

དེ་ལས་ རང་བཞིན་གྱི་ས་ཆའི་འཚོ་བཅུད་འཛིན་སྐྱོང་གི་འཕྲུལ་རིག་
གི་སྐོར་ལས་ གྲོས་བསྟུན་འབད་ཡོདཔ་མ་ཚད་ ལུད་ཚུ་ལག་ལེན་
འཐབ་ནིའི་སྐོར་ལས་ཡང་ གྲོས་བསྟུན་འབད་ཡོདཔ་ཨིན་མས། 

ཐབས་ལམ་འདི་ཚུ་གིས་ སོ་ནམ་ལམ་ལུགས་དང་བཟའ་འཐུང་ཉེན་
སྲུང་ ཡུན་བརྟན་བཟོ་ནི་ལུ་ ཕན་ཐོགས་དོ་ཡོདཔ་ཨིན་མས།    
དེ་མ་ཚད་ རང་བཞིན་སྔོ་ཤིང་སྲུང་སྐྱོབ་འཕྲུལ་རིག་གི་སྐོར་ལས་ཡང་ 
བརྗེ་སོར་འབད་ཡོདཔ་དང་ དེ་གིས་ འབུཔ་དང་ནད་གཞི་ཚུ་ འཛིན་
སྐྱོང་འབད་ནི་ལུ་ རང་བཞིན་གྱི་ཐབས་ལམ་ཚུ་ ཁག་ཆེཝ་སྦེ་ 
གསལ་བཀོད་འབད་ཡོདཔ་ཨིན་མས། རང་བཞིན་སྔོ་ཤིང་སྲུང་སྐྱོབ་ཀྱི་
ཁེ་ཕན་གཙོ་བོ་ར་ ས་གཞི་དང་སྐྱེ་ལྡན་རིགས་སྣ་ཡར་དྲག་བཏང་ནི་ 
དེ་ལས་ རང་བཞིན་གྱི་འབུཔ་སྨན་ཚུ་ལག་ལེན་འཐབ་ནི་ཚུ་ཨིན་མས།  

བཅའ་མར་གཏོགས་མི་ཚུ་ལུ་ རང་བཞིན་གྱི་ལུད་དང་ འབུཔ་སྨན་
བཟོ་ནིའི་སྐོར་ལས་ ཉམས་མོང་ཚུ་བྱིན་ཡོདཔ་ད་ དེ་གིས་ རང་སོའི་
ཐོན་སྐྱེད་བཟོ་ནི་དང་ ས་ཆའི་འཚོ་བཅུད་ཡར་དྲག་གཏང་ནི་ དེ་ལས་ 
འབུཔ་འཛིན་སྐྱོང་འཐབ་ནིའི་རིག་རྩལ་ཚུ་ བྱིན་ཡོདཔ་ཨིན་པས། 
ཉམས་མོང་འདི་གིས་ རང་བཞིན་སོ་ནམ་གྱི་ལཱ་འབད་ནི་ལུ་ ཡུན་
བརྟན་དང་ མཐའ་འཁོར་གནས་སངས་བདག་འཛིན་གྱི་གཞི་རྩ་ཚུ་ 
བརྟན་ཏོག་ཏོ་བཟོ་ནི་ཨིན་མས། 

 

 

 



 

 

སྤྱི་ལོ་ ༢༠༢༥ སྤྱི་ཟླ་ ༡ པ་དང་ ༢ པ།                                  ས་ོནམ་དང་སྒོ་ནོར་ལྷན་ཁག། 

           ཐོན་རིམ      ༨༢ པ་ཨང་ ༤ པ།
            

སི་ལམ་སྦིས་རྒེད་འགོ་ནང་ ཀིཝ་གླི་ཤིང་འབྲས་ལྡུམ་ར་འཛིན་སྐྱོང་གི་
སངོ་བརྡར་འབད་ཡདོཔ། 

 

ཀིཝ་གླི་ཤིང་འདི་ ལེགས་ཤོམ་སྦེ་སྐྱེས་ནི་དང་ ཐོན་སྐྱེད་ཡར་དྲག་
གཏང་ནི་ལུ་ ཤིང་འཛེག་ནིའི་ལམ་ལུགས་དགོཔ་ཨིན་མས། དགོས་
མཁོ་འདི་ངོས་འཛིན་འབད་དེ་ ཝེང་མཁར་ སོ་ནམ་ཞིབ་འཚོལ་དང་
གོང་འཕེལ་ལྟེ་བ་གིས་ ཚོང་དོན་སོ་ནམ་དང་འཚོ་ཐབས་ཡར་སེང་
ལས་རིམ་ལས་ མ་དངུལ་རྒྱབ་སྐྱོར་ལེན་ཐོག་ འདས་པའི་རྩིས་ལོ་
ནང་ སི་ལམ་སྦིས་རྒེད་འོག་ནང་ ཀིཝ་གླི་འཛུགས་སྐྱོང་འབད་མི་༡༩ 
ལུ་ ཟད་འགྲོ་བགོ་བཤའ་ཐོག་ལས་ ཤིང་འཛེག་ནི་ཚུ་རྐྱབ་ཡོདཔ་ཨིན་
མས། ལུང་ཕོགས་ནང་ ལམ་ལུགས་འདི་ གསརཔ་ཅིག་ཨིནམ་ལས་ 
མཐར་འཁྱོལ་ཅན་ཅིག་སྦེ་ ལག་ལེན་འཐབ་ཚུགས་ནི་ལུ་ སོ་ནམ་པ་
ཚུ་གིས་ ཤིང་འབྲས་ལྡུམ་ར་ཚུ་ ལེགས་ཤོམ་སྦེ་ འཛིན་སྐྱོང་འཐབ་
ཚུགས་ནི་ལུ་ འཕོ་མཐུད་དེ་རང་ རྒྱབ་སྐྱོར་དང་ལྕོགས་གྲུབ་ཡར་དྲག་
གཏང་དགོཔ་ཨིན་མས། 

ད་རེས་ཀྱི་རྩིས་ལོ་ནང་ སི་ལམ་སྦིས་ལུ་ སོ་ནམ་པ་ ༢༢ ལུ་ ཉིན་
གྲངས་ ༣ གྱི་རིང་ ཤིང་འབྲས་འཛིན་སྐྱོང་གི་རིག་རྩལ་གོང་འཕེལ་
ལས་རིམ་ཅིག་ འགོ་འདྲེན་འཐབ་ཡོདཔ་ཨིན་མས། ལས་རིམ་གྱི་
དམིགས་ཡུལ་འདི་ སོ་ནམ་པ་ཚུ་ལུ་ ཤིང་འཛེག་ལམ་ལུགས་འདི་
ལག་ལེན་འཐབ་སྟེ་ ཀིཝ་གླི་ཤིང་ཚུ་ འཇོན་ཐངས་ཅན་སྦེ་ འཛིན་
སྐྱོང་འཐབ་ཚུགས་པའི་ཐབས་རིག་ཚུ་ བྱིན་ནིའི་དོན་ལུ་ཨིན་མས། 

 

 

 

 

 

 

སོང་བརྡར་འདི་ནང་ ཀིཝ་གླི་ཤིང་གི་ལྕངམ་ཚུ་ བཏོག་ནིའི་ཐབས་
ལམ་ཚུ་ ལག་ལེན་འཐབ་ནི་དང་ ཆུ་བསྡུ་ལེན་འབད་ནིའི་དོན་ལུ་ ཆུ་
གཡུར་བཟོ་ནི་ དེ་ལས་ ལུད་ལག་ལེན་འཐབ་ནིའི་དོན་ལུ་ གཡུར་
བ་བཏོན་ནི་ཚུ་ སོན་ཡོདཔ་ཨིན་མས། ལས་རིམ་ནང་ བཅའ་མར་
གཏོགས་མི་ཚུ་གིས་ སི་ལམ་སྦིས་ལུ་ཡོད་པའི་ ཀིཝ་གླི་ཤིང་འབྲས་
ལྡུམ་ར་༡༩ འཛིན་སྐྱོང་འཐབ་ཡོདཔ་ཨིན་པས། ཤིང་ཚུ་ དུས་ཚོད་
ཁར་བཏོག་ནི་ལུ་ བཅའ་མར་གཏོགས་མི་ཚུ་ལུ་ ཟད་འགྲོ་བགོ་བཤའི་
ཐོག་ལས་ ཤིང་བཏོག་ནིའི་ལཱ་ཆས་ཚུ་ བྱིན་ཡོདཔ་ཨིན་མས།           

ཤིང་འབྲས་ལྡུམ་ར་འཛིན་སྐྱོང་གི་ རིག་རྩལ་ཡར་དྲག་གཏང་ཐོག་ལས་ 
ལུང་ཕོགས་འདི་ནང་ ཀིཝ་གླི་གི་ཐོན་སྐྱེད་ ཡར་དྲག་གཏང་ཚུགས་
པའི་ རེ་བ་ཡོདཔ་ཨིན་མས། ཤིང་འཛེག་ལམ་ལུགས་ཚུ་ ཡར་དྲག་
བཏང་ཐོག་ལས་ འཛིན་སྐྱོང་གི་ལམ་ལུགས་ཚུ་ མཉམ་སྡེབ་འབད་མི་
འདི་གིས་ ཀིཝ་གླི་ཤིང་ཚུ་ སྒྲིང་སྒྲིང་བཟོ་ནི་རྐྱངམ་ཅིག་མེན་པར་ 
སི་ལམ་སྦིས་ལུ་ ཀིཝ་གླི་ཤིང་གི་ཐོན་སྐྱེད་ཚུ་ ཡུན་བརྟན་སྦེ་   
ཡར་དྲག་གཏང་ནི་ལུ་ཡང་ ཕན་ཐོགས་འབྱུང་ནི་ཨིན་མས།    

 

 

 

 

 

 



 

 

སྤྱི་ལོ་ ༢༠༢༥ སྤྱི་ཟླ་ ༡ པ་དང་ ༢ པ།                                  ས་ོནམ་དང་སྒོ་ནོར་ལྷན་ཁག། 

           ཐོན་རིམ      ༨༢ པ་ཨང་ ༤ པ།
            

ཤིང་འབྲས་ཀྱི་ཤིང་ས་ཡ་བཙུགས་ནིའི་ལས་འགུལ་ གོ་རིམ་༤ པ་ 
འགོ་འབྱེད་གནང་ཡདོཔ། 

 

མི་དབང་མངའ་བདག་རིན་པོ་ཆེ་མཆོག་ དགུང་ལོ་༤༥ བཞེས་པའི་ 
འཁྲུངས་སྐར་དུས་སོན་དང་འབྲེལ་ སོ་ནམ་དང་སྒོ་ནོར་ལྷན་ཁག་གིས་ 
མོང་སྒར་ སྐྱིད་བདེ་མཁར་བཤད་གྲྭ་ལུ་ ཤིང་འབྲས་ཀྱི་ཤིང་ས་ཡ་
བཙུགས་ནིའི་ལས་འགུལ་ གོ་རིམ་༤ པ་ འགོ་འབྱེད་གནང་ཡོདཔ་
ཨིན་མས། ལས་འགུལ་འདི་ རྒྱལ་ཡོངས་བདེ་སྲུང་ཞབས་ཏོག་དང་
མཉམ་འབྲེལ་ཐོག་ལས་ འགོ་བཙུགས་ཡོདཔ་ད་ མི་རྗེ་སོ་ནམ་བོན་
པོ་མཆོག་གིས་ འགོ་འབྱེད་མཛད་གནང་ཡོདཔ་ཨིན་མས། 

ལས་འགུལ་འདི་ སྤྱི་ལོ་༢༠༢༢ ལུ་ འགོ་བཙུགས་ཞིནམ་ལས་ཚུར་ 
རྒྱལ་ཁབ་ནང་འཁོད་ལུ་ ས་ཆ་ཨེ་ཀར་༣༢,༠༠༠ ལྷགཔ་ཅིག་ནང་ 
ཤིང་ ས་ཡ་༣.༢ ལྷགཔ་ཅིག་ བཙུགས་ཡོདཔ་ད་ ཟད་འགྲོ་ཡོངས་
བསོམས་ ས་ཡ་ ༤༥༨ དེ་ཅིག་ བཏང་ཡོདཔ་ཨིན་མས། 

ལས་འགུལ་ གོ་རིམ་ ༤ པའི་ནང་ གོང་ཚད་མཐོ་བའི་ ཤིང་
འབྲས་ཀྱི་ལྕངམ་ ས་ཡ་༡.༡ དེ་ཅིག་ བཙུགས་ནི་ཨིནམ་ད་ དེ་ཡང་ 
མཐའ་ས་སར་གོ་དང་ སར་གོ་ ཨེ་པཱལ་ ཀིཝ་གླི་ རྒྱ་གར་སར་གོ་ 
གླི་ གུ་ལི་ ཚལ་ལུ་ མེ་ཀ་ཌ་མི་ཡ་སར་གོ་ ཨམ་ཅུ་ཀུ་ལི་ ཧུམ་
ཅུང་ ཨ་གུར་ཤིང་ ཆལམ་ཤིང་ དེ་ལས་ ཀཱ་ཕི་གི་ཤིང་ཚུ་ཨིན་མས། 

 

 

 

 

 

 

ལས་འགུལ་གོ་རིམ་ ༤ པའི་ནང་ ཤིང་གི་ལྕངམ་ག་ར་ རྒྱལ་ཁབ་
ནང་འཁོད་ཀྱི་ སྒེར་དང་གཞུང་གི་ ལྕངམ་གསོ་སྐྱོང་ཁང་ ༦༠ 
ལྷགཔ་ཅིག་ནང་ལས་ འཐོབ་ཚུགསཔ་འབད་ནི་ཨིན་མས། དེ་ལས་ 
དཔལ་འབོར་ཡར་དྲག་གཏང་ནི་དང་ སོ་ནམ་པའི་འོང་འབབ་ ཡར་
སེང་འབད་ནི་ལུ་ ཚོང་འབྲེལ་གྱི་དོན་ལུ་ཤིང་བཙུགས་ནི་ལུ་ གཙོ་
རིམ་བཟུང་ནི་ཨིན་མས། 

ལས་རིམ་འདི་ བདེ་སྲུང་རྒྱལ་ཡོངས་ཞབས་ཏོག་དང་མཉམ་འབྲེལ་
ཐོག་ལས་ བདེ་སྲུངཔ་༩༠༠ ལྷགཔ་ཅིག་ འབྲེལ་གཏོགས་འབད་དེ་ 
འགོ་བཙུགས་ནི་ཨིན་མས། ལས་འགུལ་གྱི་དོན་ལུ་ དངུལ་ཀྲམ་ས་ཡ་
༡༨༢ ཆ་འཇོག་འབད་ཡོདཔ་ད་ རྒྱལ་ཁབ་ནང་འཁོད་ཀྱི་སོ་ནམ་པ་ 
༡༥,༠༠༠ ལྷགཔ་ཅིག་ལུ་ ཕན་ཐོགས་འབྱུང་ཚུགས་པའི་ རེ་བ་
ཡོདཔ་ཨིན་མས། 

 

 

 
 
 
 

འབྲེལ་བ་འཐབ་སའི་ཁ་བང་།     གློག་འཕྲིན་ཁ་བང་ :ictd@moal.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན། ས་ོནམ་དང་སྒོ་ནརོ་ལྷན་ཁག། webmaster@moal.gov.bt 

འགྲེམ་སྒྲོམ་ཨང་༡༠༩༥། འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moal.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 
 

mailto:ictd@moal.gov.bt
http://www.moal.gov.bt/

